Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako galdera, Tracasaren eta TCA Cartografía y Geomática S.A. enpresaren arteko kontratuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Osoko Bilkuran ahoz erantzun dakion. 

2014ko abuztuaren 20an jakitera eman zen Tracasak TCA Cartografía y Geomática SA enpresarekin hamar egun lehenago egindako kontratua, 4.900.000 eurokoa (BEZik gabe), katastro-zerbitzuak egiten laguntzeko. 

TCA Cartografía y Geomática SA enpresak Alcalá de Guadairan (Sevilla) dauzka bere egoitza nagusia eta egoitza soziala. Tracasak % 50eko partaidetza dauka bertan. 

Tracasak TCA Cartografía y Geomática SA enpresari 2014ko abuztuaren 20an esleitutako kontratua, 4.900.000 eurokoa (BEZik gabe), mantentzen al du egun? 

Ezezkoan, noiz arte mantendu zen kontratua, eta zeintzuk izan ziren kontratua hutsaltzeko arrazoiak? 

Kontratua oraindik ere mantentzen baldin bada –edo, hutsalduta baldin badago, hutsalketaren egunera arte–, zer lan eta zer entitate publiko edo pribatuk kontratatu dute Tracasa, horrek TCA Cartografía y Geomática SA enpresaren zerbitzuak kontrata ditzan? Tracasari zer etekin ekarri dio 4.900.000 euroko kontratua (BEZik gabe) TCA Cartografía y Geomática SA enpresari esleitzeak? 

Iruñean, 2016ko martxoaren 9an

Foru parlamentaria: Carlos Couso Chamarro

